
	1.  ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	04.07.2023

	
	№ 01/8-2/12917-2023

	ՀՀ ֆինանսների նախարարությունը քննարկելով Ձեր սույն թվականի հունիսի 19-ի                    N ԳՍ//16713-2023 գրությամբ ներկայացված ««Ֆինանսական համահարթեցման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագիծը (այսուհետ՝ Նախագիծ), հայտնում է հետևյալը.
Նախագծով նախատեսվում է համահարթեցման դոտացիայի հաշվարկներում կիրառվող համայնքի բարձրադիրության ծախսային գործոնի տեսակարար կշռի ներկայիս գործող 15 տոկոսի փոխարեն 20 տոկոսի, համայնքի կազմում ընդգրկված բնակավայրերի ծախսային գործոնի տեսակարար կշռի 25 տոկոսի փոխարեն 20 տոկոսի և վերջինիս հաշվարկման բանաձևում կիրառված 0.2 գործակցի փոխարեն 0.1 գործակցի սահմանում: Մինչդեռ, Նախագծի հիմնավորմամբ ներկայացված չեն առաջարկվող փոփոխությունների արդյունքում համայնքներին տրամադրվող դոտացիաների գումարների վրա ազդեցության չափերը և հաշվարկները: Հետևապես, վերոհիշյալ փոփոխությունների վերաբերյալ դիրքորոշում հայտնելու նպատակով առաջարկում ենք ներկայացնել գործող օրենսդրական կարգավորմամբ՝ համայնքներին հաշվարկված դոտացիաների և առաջարկվող փոփոխություններով հաշվարկված դոտացիաների համեմատականը՝ համապատասխան հիմնավորումներով: 
Ինչ վերաբերվում է Նախագծով առաջարկվող՝ ՀՀ օրենքների կիրարկման արդյունքում համայնքների բյուջեների եկամուտների կորուստների փոխհատուցվող գումարները համահարթեցման դոտացիաների հաշվարկներից հանելուն՝ այս կապակցությամբ հարկ ենք համարում նշել, որ «ՀՀ բյուջետային համակարգի մասին» և «Տեղական ինքնակառավարման մասին» օրենքների համաձայն՝ պետական բյուջեից համայնքներին ֆինանսական համահարթեցման սկզբունքով տվյալ տարում տրամադրվող դոտացիաների ընդհանուր գումարը սահմանվում է ոչ պակաս, քան տվյալ տարվան նախորդող երկրորդ բյուջետային տարում ՀՀ համախմբված բյուջեի փաստացի եկամուտների հանրագումարի 4 տոկոսը, որը ներառում է նաև ՀՀ օրենքների կիրարկման արդյունքում համայնքի բյուջեի եկամուտների կորուստների փոխհատուցվող գումարները: Հետևապես, նպատակահարմար չենք համարում համահարթեցման դոտացիաների հաշվարկներից ՀՀ օրենքների կիրարկման արդյունքում համայնքների բյուջեների եկամուտների կորուստների փոխհատուցվող գումարների հանումը:
Միաժամանակ, նկատի ունենալով այն հանգամանքը, որ յուրաքանչյուր տարվա պետական բյուջեից ըստ առանձին համայնքների բաշխվող ֆինանսական համահարթեցման դոտացիաների գումարների հաշվարկը իրականացվում է ՀՀ տարածքային կառավարման և ենթակառուցվածների նախարարության կողմից և հաշվի առնելով, որ համայնքի բյուջեի եկամուտների կորուստների հաշվարկման հիմքում դրվող ելակետային տվյալները ՀՀ ֆինանսների նախարարությանը տրամադրվում են ՀՀ տարածքային կառավարման և ենթակառուցվածքների նախարարության կողմից, որը տիրապետում է նաև կորուստների հաշվարկման հիմքում ընկած անշարժ գույքի հարկի և փոխադրամիջոցների գույքահարկի բազաներին, ուստի նպատակահարմար ենք գտնում համայնքի բյուջեի եկամուտները կորուստների գումարների հաշվարկման գործառույթը օրենսդրությամբ ևս վերապահել ՀՀ տարածքային կառավարման և ենթակառուցվածքների նախարարությանը: 
Ելնելով վերոգրյալից, առաջարկում ենք Նախագիծը լրամշակել և վերջինս շրջանառել «Համայնքի բյուջեի եկամուտները նվազեցնող` Հայաստանի Հանրապետության օրենքների կիրարկման արդյունքում համայնքի բյուջեի եկամուտների կորուստները պետության կողմից փոխհատուցելու կարգի մասին» օրենքում փոփոխություն նախատեսող օրենսդրական փաթեթով, որտեղ կորուստների գումարների հաշվարկման համար լիազոր պետական մարմին կսահմանվի տարածքային կառավարման բնագավառում ՀՀ կառավարության լիազոր պետական մարմինը:
	






Ընդունվել է 
   Նախագծում կատարվել են համապատասխան   փոփոխություններ:













	2.  ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	20.09.2023

	
	№ /27.2/41743-2023

	1. ««Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) «2-րդ հոդվածի 4-րդ մասը» բառերն անհրաժեշտ է փոխարինել «2-րդ հոդվածի 1-ին մասի 4-րդ կետը» բառերով:
2. Նախագծի 6-րդ հոդվածի «սույն հոդվածի» բառերն առաջարկում ենք փոխարինել «իսկ» բառով: 

	
Ընդունվել է
   Նախագծում կատարվել են համապատասխան     փոփոխություններ:



	3.  ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	27.09.2023

	
	№ 01/8-2/17923-2023

	ՀՀ ֆինանսների նախարարությունը քննարկելով Ձեր սույն թվականի սեպտեմբերի 1-ի                    N ԳՍ//24250-2023 գրությամբ ներկայացված ««Ֆինանսական համահարթեցման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի լրամշակված նախագիծը (այսուհետ՝ Նախագիծ), հայտնում է հետևյալը.
Նախագծով նախատեսվում է համահարթեցման դոտացիայի հաշվարկներում կիրառվող «ա» մասով (համաձայն որի դոտացիաներ հատկացվում են այն համայնքներին, որոնց բնակչության քանակը չի գերազանցում 3500-ը) դոտացիաներ հատկացնել նաև այն համայնքներին, որոնց կազմում ընդգրկված են սահմանամերձ բնակավայրեր: Նախագծի դրույթների համաձայն «ա» մասով մինչև 3500 բնակիչ ունեցող յուրաքանչյուր համայնքին և սահմանամերձ յուրաքանչյուր բնակավայրին դոտացիաները առաջարկվում է հատկացնել հավասարաչափ, մինչդեռ «ա» մասով հատկացվող դոտացիաների ընդհանուր գումարի հաշվարկման բանաձևում սահմանամերձ մեկ համայնքին հատկացվող դոտացիայի գումարը բազմապատկվում է սահմանամերձ համայնքների ընդհանուր թվով (ոչ թե սահմանամերձ համայնքի կազմում ընդգրկված սահմանամերձ բնակավայրերի ընդհանուր թվով): Հետևապես, անհրաժեշտ է հստակեցնել՝ առաջարկվող կարգավորումը նախատեսվում է ըստ սահմանամերձ յուրաքանչյուր համայնքի, թե վերջինիս կազմում ընդգրված սահմանամերձ յուրաքանչյուր բնակավայրի համար: 
Նախագծով առաջարկվող՝ ՀՀ օրենքների կիրարկման արդյունքում համայնքների բյուջեների եկամուտների կորուստների փոխհատուցվող գումարները համահարթեցման դոտացիաների հաշվարկներից հանելու վերաբերյալ, հարկ ենք համարում նշել, որ «ՀՀ բյուջետային համակարգի մասին» և «Տեղական ինքնակառավարման մասին» օրենքների համաձայն՝ պետական բյուջեից համայնքներին ֆինանսական համահարթեցման սկզբունքով տվյալ տարում տրամադրվող դոտացիաների ընդհանուր գումարը սահմանվում է ոչ պակաս, քան տվյալ տարվան նախորդող երկրորդ բյուջետային տարում ՀՀ համախմբված բյուջեի փաստացի եկամուտների հանրագումարի 4 տոկոսը, որը ներառում է նաև ՀՀ օրենքների կիրարկման արդյունքում համայնքի բյուջեի եկամուտների կորուստների փոխհատուցվող գումարները: Հետևապես, նպատակահարմար չենք համարում համահարթեցման դոտացիաների հաշվարկներից ՀՀ օրենքների կիրարկման արդյունքում համայնքների բյուջեների եկամուտների կորուստների փոխհատուցվող գումարների բացառումը:
Միաժամանակ, նկատի ունենալով այն հանգամանքը, որ յուրաքանչյուր տարվա պետական բյուջեից ըստ առանձին համայնքների բաշխվող ֆինանսական համահարթեցման դոտացիաների գումարների հաշվարկը իրականացվում է ՀՀ տարածքային կառավարման և ենթակառուցվածների նախարարության կողմից և հաշվի առնելով, որ համայնքի բյուջեի եկամուտների կորուստների հաշվարկման հիմքում դրվող ելակետային տվյալները ՀՀ ֆինանսների նախարարությանը տրամադրվում են ՀՀ տարածքային կառավարման և ենթակառուցվածքների նախարարության կողմից, որը տիրապետում է նաև կորուստների հաշվարկման հիմքում ընկած անշարժ գույքի հարկի և փոխադրամիջոցների գույքահարկի բազաներին՝ նպատակահարմար ենք գտնում համայնքի բյուջեի եկամուտների կորուստների գումարների հաշվարկման գործառույթը օրենսդրությամբ վերապահել ՀՀ տարածքային կառավարման և ենթակառուցվածքների նախարարությանը: 
   Ելնելով վերոգրյալից, առաջարկում ենք Նախագիծը լրամշակել և վերջինս շրջանառել «Համայնքի բյուջեի եկամուտները նվազեցնող` Հայաստանի Հանրապետության օրենքների կիրարկման արդյունքում համայնքի բյուջեի եկամուտների կորուստները պետության կողմից փոխհատուցելու կարգի մասին» օրենքում փոփոխություն նախատեսող օրենսդրական փաթեթով, որտեղ կորուստների գումարների հաշվարկման համար լիազոր պետական մարմին կսահմանվի տարածքային կառավարման բնագավառում ՀՀ կառավարության լիազոր պետական մարմինը:























	4. ԵՐԵՎԱՆԻ ՔԱՂԱՔԱՊԵՏԱՐԱՆ



Ի պատասխան Ձեր՝ 2023 թվականի սեպտեմբերի 20-ի թիվ ԳՍ/23.3/28945-2023 գրության՝ ներկայացված «Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
 Նախագծով առաջարկվում է «Ֆինանսական համահարթեցման մասին» օրենքում (այսուհետ՝ Օրենք) կատարել փոփոխություններ և լրացումներ, այդ թվում՝ Նախագծի 10-րդ հոդվածով առաջարկվում է Օրենքի 18-րդ հոդվածի 2-րդ մասի 1-ին, 2-րդ կետերում և 3-րդ մասում՝ «փոխհատուցման գումարի» բառերից հետո լրացնել «բացառությամբ 2023 թվականի» բառերը, իսկ 5-րդ մասը, համաձայն որի՝ անկախ նույն օրենքով սահմանված դոտացիայի հաշվարկման կարգից` 2017 թվականին և հաջորդ տարիներին համայնքներին հատկացվող համահարթեցման դոտացիաները հաշվարկվում և հատկացվում են ոչ պակաս, քան 2016 թվականին փաստացի հատկացված դոտացիաները (ներառյալ` Հայաստանի Հանրապետության օրենքների կիրարկման արդյունքում համայնքների բյուջեների եկամուտների կորուստների փոխհատուցման գումարը)՝ ուժը կորցրած ճանաչել:
Այս առումով անդրադառնալով  Նախագծով առաջարկվող կարգավորումներին և Նախագծին կից ներկայացված հիմնավորմանը (այսուհետ՝ Նախագիծ)՝ հայտնում ենք, որ Նախագծից և Նախագծին կից ներկայացված հիմնավորումից պարզ չէ, թե Նախագծով առաջարկվող կարգավորումների ընդունման հետևանքով Երևան համայնքին հատկացվող ֆինանսական համահարթեցման դոտացիաների գումարը նվազելու է թե ոչ, եթե այո, ապա որքանով է նվազելու, քանի որ դրանում բացակայում են Նախագծով առաջարկվող փոփոխությունների հաշվառմամբ Երևան համայնքին հատկացվող ֆինանսական համահարթեցման դոտացիաների գումարի վերաբերյալ հաշվարկներն ու վերլուծությունները, ինչը սակայն էական և կարևոր նշանակություն ունի Նախագծով առաջարկվող կարգավորումների իրավաչափությունը գնահատելու համար:
Տվյալ պարագայում ելնելով վերոգրյալից և միևնույն ժամանակ, հաշվի առնելով ՀՀ հարկային օրենսգրքում ամրագրված կարգավորումները՝ համաձայն որոնց՝ 2026 թվականի հաշվետու տարվա և հետագա հաշվետու տարիների համար անշարժ գույքի հարկը հաշվարկվելու է 100 տոկոսի չափով, այսինքն՝ անշարժ գույքի հարկի եկամուտների էական աճն գրանցվելու է 2026 թվականին՝ հայտնում ենք, որ Օրենքի 18-րդ հոդվածի 5-րդ մասն ուժը կորցրած ճանաչելու վերաբերյալ հարցի քննարկումն անհրաժեշտ է հետաձգել՝ քննարկման առարկա դարձնելով միայն 2025 թվականին և դրանից հետո՝ տվյալ պահին առկա իրողությունների վերլուծությամբ՝ ելակետային հաշվարկների ներկայացմամբ: 
Ամփոփելով վերոգրյալը՝ հայտնում ենք, որ Նախագծով առաջարկվող փոփոխությունները՝ առանց որևէ ելակետային հաշվարկների և վերլուծությունների ներկայացման խնդրահարույց են և ոչ ընդունելի:




	








Ընդունվել է:
   Նախագծում կատարվել են համապատասխան     փոփոխություններ:








Ընդունվել է:
   Նախագծում կատարվել են համապատասխան     փոփոխություններ:









       Չի ընդունվել:
  Հարկ է նշել, որ «Համայնքի բյուջեի եկամուտները նվազեցնող` Հայաս-տանի Հանրապետության օրենքնե-րի կիրարկման արդյունքում հա-մայնքի բյուջեի եկամուտների կորուստները պետության կողմից փոխհատուցելու կարգի մասին» ՀՀ օրենքով (Օրենք) նախանշված կարգավորումների համաձայն պետության կողմից փոխհատուց-ման ենթակա գումարների հաշվար-կը և հատկացումը` ըստ համայնք-ների, իրականացնում է պետական ֆինանսների կառավարման բնա-գավառում ՀՀ կառավարության լիա-զոր պետական մարմինը։
    Միևնույն ժամանակ անհրաժեշտ է նկատի ունենալ, որ «Կառավա-րության կառուցվածքի և գործունեու-թյան մասին» ՀՀ օրենքով համայնքային բյուջեների եկամուտ-ների ձևավորման ոլորտներում Կառավարության համապատաս-խան քաղաքականության իրակա-նացումը վերապահված է ՀՀ ֆինանսների նախարարությանը, հետևաբար գտնում ենք, որ համայնքի բյուջեի եկամուտների կորուստների գումարների հաշվարկ-ման գործառույթը համապատաս-խան օրենսդրական փոփոխություն-ների իրականացմամբ ՀՀ տարած-քային կառավարման և ենթակառուցվածքների նախարա-րությանը վերապահելու նպատակա-հարմարությունը լրացուցիչ քննարկ-ման անհրաժեշտություն ունի։ 


	25.09.2023

	№ 01/174503-23



  
     Չի ընդունվել:
  
  Նախագծի հիմնական նպատակն է՝ «Ֆինանսական համահարթե-ցման մասին» օրենքի ամբողջ ծավալով կիրառման ապահովման անհրաժեշտությունը, ինչպես նաև համայնքների խոշորացման արդ-յունքում համահարթեցման դո-տացիաների հաշվարկման մեխա-նիզմների  ակտուալության ապա-հովումը։ Մասնավորապես, անհրաժեշտ իրավական որոշա-կիության ապահովման նպատակով առաջարկվում է անցումային դրույթներից հանել համահարթեց-ման դոտացիաների հաշվարկման համար 2016 թվականին համայնքներին հատկացված դոտացիաները 2024 թվականի և հաջորդ տարիների հաշվարկներում որպես սահմանչափ  դիտարկելու կարգավորումը։
 Միաժամանակ համաձայն «Ֆինան-սական համահարթեցման մասին» ՀՀ օրենքի 18-րդ հոդվածի 5-րդ մասի՝ անկախ Օրենքով սահման-ված դոտացիայի հաշվարկման կարգից՝ 2017 թվականին և հաջորդ տարիներին համայնքներին հատ-կացվող համահարթեցման դոտա-ցիաները հատկացվում են ոչ պակաս, քան 2016 թվականին փաս-տացի հատկացված դոտացիաները։
  Բացի այդ, «Ֆինանսական համա-հարթեցման մասին» ՀՀ օրենքի 18-րդ հոդվածի 1-ին մասի համա-ձայն համահարթեցման դոտացիայի գումարների հաշվարկման համար 2024թ. պետք է կիրառվեն Օրենքի 6-րդ հոդվածով նախանշված կար-գավորումները։ 
   Այսինքն, համահարթեցման դո-տացիայի հաշվարկները պետք է իրականացվեն ոչ միայն ըստ հա-մայնքների բյուջետային ապահով-վածության գործակցի («բ» մաս), այլ նաև ըստ համայնքների բնակչութ-յան քանակի («ա» մաս)։   
 Հետևաբար, այս համատեքստում հարկ է նկատել, որ Օրենքի 18-րդ հոդվածի 5-րդ մասը գործնականում կորցնում է կիրառականությունը։
 Ընդ որում, վերջինս իրավական տեսանկյունից ակնհայտ հակա-սության մեջ է Օրենքի 6-րդ հոդվածում նախանշված կարգա-վորման հետ։ Ուստի, իրավական անհրաժեշտ որոշակիության ապա-հովման նպատակով առաջարկվում է Օրենքից հանել 18-րդ հոդվածի 5-րդ մասը։

		                                   5.  ՀՀ ՇԻՐԱԿԻ ՄԱՐԶՊԵՏԻ ԱՇԽԱՏԱԿԱԶՄ 

	

	«Ֆինանսական 	Ի կատարումն 2023 թվականի սեպտեմբերի 20-ի թիվ ԳՍ/23.3/28945-2023 հանձնարարականի հայտնում ենք, որ ««Ֆինանսական համահարթեցման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագիծը քննարկվել է ՀՀ Շիրակի մարզպետի աշխատակազմում։
Նախագծի վերաբերյալ առաջարկություններ չունենք:



		22.09.2023

	№ 01//08640-2023


   

   Ընդունվել է ի գիտություն


	[bookmark: _Hlk146805375]6.  ՀՀ ԱՐԱՐԱՏԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01//05765-2023

	«Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագիծը»    քննարկվել  է  մարզպետի  աշխատակազմում,   արժանացել    հավանության։                                                   Այլ  առաջարկություններ  և  դիտողություններ  չունենք:

	

   Ընդունվել է ի գիտություն



	7.  ՀՀ ԳԵՂԱՐՔՈՒՆԻՔԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01//7213-2023

	Հայտնում եմ Ձեզ, որ ՀՀ Գեղարքունիքի մարզպետի աշխատակազմի համապատասխան ստորաբաժանումներում քննարկվել է «ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագիծը, ինչի վերաբերյալ  լրացուցիչ առաջարկություններ և առարկություններ չունենք։

	

   Ընդունվել է ի գիտություն


	8.  ՀՀ ՍՅՈՒՆԻՔԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01/04/1/06823-2023

	Ի պատասխան Ձեր գրության, տեղեկացնում ենք, որ ««Ֆինանսական համահարթեցման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագիծը քննարկվել է ՀՀ Սյունիքի մարզպետի աշխատակազմում: Նախագծի վերաբերյալ առաջարկություններ չեն եղել:
	
   Ընդունվել է ի գիտություն



	9.  ՀՀ ԱՐՄԱՎԻՐԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01/6.2/06776-2023

	   Հայտնում եմ Ձեզ, որ ՀՀ Արմավիրի մարզպետի աշխատակազմում և համայնքապետարաններում քննարկվել է «Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագիծը, որի  վերաբերյալ առաջարկություններ չկան։
	
   Ընդունվել է ի գիտություն



	10.  ՀՀ ՏԱՎՈՒՇԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01//04374-2023

	Ի կատարումն Ձեր 20.09.2023թ. թիվ ԳՍ/23.3/28945-2023 հանձնարարականի հայտնում եմ, որ ««Ֆինանսական համահարթեցման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագծի վերաբերյալ առաջարկություններ և առարկություններ չունեմ:
	
  
   Ընդունվել է ի գիտություն



	11.  ՀՀ ԿՈՏԱՅՔԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01/10/06251-2023

	Տեղեկացնում եմ, որ ՀՀ Կոտայքի մարզպետի աշխատակազմը «Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի վերաբերյալ առաջարկություններ և դիտողություններ չունի:
	
   Ընդունվել է ի գիտություն



	12.  ՀՀ ՎԱՅՈՑ ՁՈՐԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01/13.5/6628-2023

	Ի կատարումն Ձեր 20.09.2023 թվականի թիվ ԳՍ/23.3/28945-2023 հանձնարարականի տեղեկացնում ենք, որ «Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագիծը քննարկվել է ՀՀ Վայոց ձորի մարզպետի աշխատակազմում:     Նախագծի վերաբերյալ առարկություններ չունենք:
	
   Ընդունվել է ի գիտություն



	13.  ՀՀ ԼՈՌՈՒ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01/109,3,4/07084-2023

	Ի պատասխան Ձեր 20.09.2023թ.  համար ԳՍ/23.3/28945-2023 գրության.     «ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագիծի վերաբերյալ առաջարկություններ և դիտողություններ չկան:
	 
   Ընդունվել է ի գիտություն








	14.  ՀՀ ԱՐԱԳԱԾՈՏՆԻ ՄԱՐԶՊԵՏԻ ԱՇԽԱՏԱԿԱԶՄ 
	27.09.2023

	
	№ 01/8/05095-2023

	Տեղեկացնում ենք, որ «Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի վերաբերյալ առաջարկություններ չունենք: 
	 
   Ընդունվել է ի գիտություն


	15.  ՀՀ ՎԱՐՉԱՊԵՏԻ ԱՇԽԱՏԱԿԱԶՄ
	10.10.2023

	
	№ 02/12.21/34845-2023

	 «Ֆինանսական համահարթեցման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Հիմք ընդունելով «Նորմատիվ իրավական ակտերի մասին» ՀՀ օրենքի 14-րդ հոդվածի 7-րդ մասը, ինչպես նաև այն, որ «Ֆինանսական համահարթեցման մասին» ՀՀ օրենքի (այսուհետ՝ Օրենք) 2-րդ հոդվածի 1-ին մասով կետերի համարները տեքստից բաժանվում են փակագծերով՝ հայտնում ենք, որ Նախագծի 1-ին հոդվածով նոր խմբագրությամբ շարադրվող Oրենքի 2-րդ հոդվածի 1-ին մասի 4-րդ կետը վերանայման կարիք ունի:

2. Նախագծի 4-րդ հոդվածով նոր խմբագրությամբ շարադրվող Oրենքի 10-րդ հոդվածի 4-րդ մասի 3-րդ և 4-րդ կետերը խմբագրման կարիք ունեն` հաշվի առնելով, որ հիշյալ կետերի համարները տեքստից բաժանվում են և՛ փակագծով, և՛ միջակետով:


3. Նախագծի 10-րդ հոդվածով նախատեսվում է Օրենքի 18-րդ հոդվածի 2-րդ մասի 5-րդ կետն ուժը կորցրած ճանաչել։
Այս առումով հայտնում ենք, որ Oրենքի 18-րդ հոդվածի 2-րդ մասը 5-րդ կետ չունի:


4. Նախագծի 6-րդ հոդվածով Օրենքի 12-րդ հոդվածի 2-րդ մասի 1-ին պարբերությունը շարադրվում է նոր խմբագրությամբ, ինչի արդյունքում՝ նախկին շրջկենտրոնից i-րդ համայնքի հեռավորության (ՀiՇրջ) և նախկին շրջկենտրոնից բոլոր համայնքների միջին հեռավորության (ՀմիջՇրջ) գործակիցը 0.6-ից նվազեցվում է 0.1-ի:
Նախագծի հիմնավորման համաձայն՝ «տրանսպորտային մատչելիության ծախսային գործոնի գործակցային փոփոխությունը պայմանավորված է նույնպես համայնքների խոշորացման արդյունքում նախկին շրջկենտրոնների հետ փոխկապակցված ծախսեր կատարելու անհրաժեշտությունը ներկայում  կապակցվում է մարզկենտրոնների հետ, որի արդյունքում Օրենքի համապատասխան բանաձևում կատարվել են գործակցային փոփոխություններ։»:
Այս պարագայում ստացվում է, որ մարզկենտրոնները և շրջկենտրոնները  ներկայում նույնականացված են:
Նախագծի հիմնավորման համատեքստում հաշվի առնելով նաև այն, որ տրանսպորտային մատչելիության ծախսային գործոնի հաշվարկման բանաձևում 
մարզկենտրոնից i-րդ համայնքի հեռավորության (ՀiՄարզ) և մարզկենտրոնից բոլոր համայնքների միջին հեռավորության (ՀմիջՄարզ) արժեքները ներառված են՝ առաջարկում ենք քննարկել բանաձևում նախկին շրջկենտրոնից i-րդ համայնքի հեռավորության (ՀiՇրջ) և նախկին շրջկենտրոնից բոլոր համայնքների միջին հեռավորության (ՀմիջՇրջ) արժեքները պահպանելու նպատակահարմարության հարցը:
Միաժամանակ՝ հիմնավորմամբ արծարծված հիշյալ դրույթը շարահյուսության տեսանկյունից վերանայման կարիք ունի:

















5. Հաշվի առնելով, որ Օրենքի 18-րդ հոդվածի 2-րդ մասի 2-րդ կետը չի հանդիսանում Օրենքի 18-րդ հոդվածի 2-րդ մասի տրամաբանական շարունակությունը՝ առաջարկում ենք Նախագծով կարգավորում նախատեսել նաև այս մասով:


6. Նախագծով իրականացվում են գործակցային փոփոխություններ, մինչդեռ թե՛ հիմնավորմամբ, թե՛ Նախագծով բացահայտված չէ փոփոխությունների արդյունքում գործակիցների ընտրության օրինաչափությունը և ազդեցությունը (թե՛ դրական, թե՛ բացասական) համայնքների բյուջեների վրա:









7. Նախագծի ամփոփաթերթն անհրաժեշտ է վերանայել և խմբագրել

8. Առաջարկում ենք Նախագիծը համաձայնեցնել նաև Կադաստրի կոմիտեի հետ:


	16.  ՀՀ ԿԱԴԱՍՏՐԻ ԿՈՄԻՏԵ

	


   Ի պատասխան Ձեր 2023 թվականի հոկտեմբերի 11-ի N ԳՍ//31044-2023 գրության՝ հայտնում ենք, որ ««Ֆինանսական համահարթեցման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկություններ չունենք:








	 

Ընդունվել է:
   Նախագծում կատարվել են համապատասխան     փոփոխություններ:

Ընդունվել է:
     Նախագծում կատարվել են համապատասխան     փոփոխություններ:

Ընդունվել է:
     Նախագծում կատարվել են համապատասխան     փոփոխություններ:


Չի ընդունվել։

 Տրանսպորտային մատչելիության ծախսային գործոնի գործակցային փոփոխությունը պայմանավորված է համայնքների խոշորացման արդյունքում նախկին շրջկենտ-րոններից համայնքների ունեցած հեռավորություններով պայմա-նավորված ծախսերի նվազման հանգամանքով, քանի որ ներկայում նշված ծախսերի իրականացման անհրաժեշությունը փոխկապակցվում է մարզկենտ-րոնների հետ, որի արդյունքում Օրենքի համապատասխան բանա-ձևում կատարվել են գործակցային փոփոխություններ։ Վերջիններս սահմանվել են փորձագիտական մեթոդով, հաշվի առնելով մայրա-քաղաքում, մարզկենտրոններում և նախկին շրջկենտրոններում գտնվող պետական կառավարման մարմին-ների հետ ՏԻՄ-երի առնչման պար-բերականությունը։  

Չի ընդունվել։
 
   Նշված դրույթը վերաբերում է 2016-2023թթ․ ձևավորված բազմաբնակավայր համայնքների կազմում ընդգրկված նախկին համայնքների դոտացիաների հաշվարկմանը և հաշվի առնելով, որ իրավական տեսանկյունից վերաբերվում է վերոնշյալ ժամանակահատվածին, ներկայում շարահյուսական բնույթի խմբագրումների իրականացումը գտնում ենք ոչ նպատակահարմար։

    Ընդունվել է ի գիտություն
    Նախագծով նախատեսված գործակցային փոփոխությունները միտված են տարբեր ֆինանսական հնարավորություններ ունեցող համայնքների միջև առկա բևեռացման մեղմմանը, որը կատարվել է  փորձագիտական մեթոդով (մանրամասն ներկայաց-վում է նախագծի հիմնավորումում)։ 


Ընդունվել է:
 Ընդունվել է: 

	12.10.2023թ

	№ ՍԹ/14065-2023


 
Ընդունվել է ի գիտություն

